
Вилоят ижтимоий-сиёсий газетаси

2024 йил 15 февраль, пайшанба, №19 (3365).

Мамлакат бўйлаб

-бет -бет -бет

Давлат раҳбарига банк 
фаолияти якунлари ва 
келгуси даврга мўлжал-
ланган режалар ҳақида 
маълумот берилди. Нико-
лай Подгузовнинг айти-
шича, Евроосиё тараққиёт 
банкининг Қозоғистон иқ-
тисодиётига йиллик сар-
мояси икки йил кетма-кет 
1 миллиард доллардан 
ошган.

Қасим-Жўмарт Тўқаевга маъ-
лум қилинишича, банкнинг 2022-
2023 йиллардаги сармояси 4,2 
миллиард долларни ташкил қил-
ди. Бу Стратегияда белгиланган 
2022-2026 йилларга мўлжаллан-
ган режадан қарийб 1,5 баравар 
кўпдир. Ўтган йил якунларига 
кўра, бу кўрсаткич 59 фоизни 
ташкил этган.

Президентга тақдим этилган 
маълумотларга кўра, банк 2024 
йилда биринчи навбатда, транс-
порт инфратузилмаси, иссиқлик 
энергияси, қайта тикланувчи 
энергия манбалари, саноат, аг-
росаноат ва сув захиралари каби 
стратегик муҳим соҳаларга сар-
моя киритишни режаламоқда.

Шу билан бирга, Евроосиё 

тараққиёт банки раиси Давлат 
раҳбарига Марказий Осиёнинг 
сув-энергетика соҳаси бўйича 
олиб борилган тадқиқотлар на-
тижаларини тақдим этди. Банк 
сув исрофини камайтирувчи ва 
тежамкор технологиялар бўйича 
ҳудудий экспертиза марказла-
рини ривожлантириш учун 10 
миллион долларгача грант ажра-
тишга тайёр эканлигини маълум 
қилди. Шунингдек, қишлоқ хўжа-
лигига рақамли технологиялари-

ни жорий этиш, суғориладиган 
майдонларни тўлиқ лазер асо-
сида режалаштириш, замонавий 
суғориш ускуналарини ишлаб 
чиқарувчи минтақавий  хизмат 
кластерини яратишга қаратилган 
лойиҳаларга 400 миллион дол-
ларгача маблағ йўналтирилади.

Давлат раҳбари шу йил ёзда 
Алмати шаҳрида Евроосиё та-
раққиёт банкининг йиллик якуний 
йиғилиши ва бизнес-анжуманини 
ташкил этиш масаласига тўхтал-

ди. Унинг кун тартибидан Мар-
казий Осиё сув-энергетика маж-
муаси, транспорт тизими ва мо-
лиявий соҳани ривожлантиришга 
оид масалалар ўрин олган. 

Бундан ташқари, Қ. Тўқаев 
мамлакатда банк томонидан 
қўллаб-қувватланаётган инфра-
тузилма лойиҳалари муҳим аҳа-
миятга эга эканини таъкидлади.

            Akorda.kz.

10 ФЕВРАЛДАН 
БОШЛАБ САЙҒОҚЛАРНИ

 ОТИШ ТЎХТАТИЛДИ

Қозоғистон Республикаси Эколо-
гия ва табиий захиралар вазири Ер-
лан Нисанбаев мамлакатда сайғоқ-
ларни отиш тўхтатилганини маълум 
қилди.

– Сайғоқларни отиш мамлакатимиз 
олимлари ва халқаро экспертлар билан 
маслаҳатлашув ва муҳокамалардан 
сўнг тўхтатилди. Бундан ташқари, бу 
қиш, даштда ҳаракат қилишда қийин-
чиликлар мавжуд. Шунинг учун 10 
февралдан бошлаб сайғоқлар сонини 
тартибга солиш жараёнини тўхтатдик, 
– деди Ерлан Нисанбаев.

ҚОЗОҒИСТОНДА 
ҚАНЧА ТУХУМ 

ЕТИШТИРИЛМОҚДА?
Қозоғистонда 34 та фабрика 5,1 

млрд. дона тухум етказиб беради. Бу 
ҳақда ҚР Савдо ва интеграция вази-
ри Арман Шаққалиев маълум қилди.

– Бугунги кунда қарийб 5,1 млрд. 
дона тухум етказиб берадиган 34та 
корхона мавжуд. Қозоғистонликлар 
йилига 5 млрд.га яқин тухум истеъмол 
қилади. Фабрикаларда экспорт қилиш 
учун қўшимча имкониятлар мавжуд, бу 
тадбиркорлик субъектлари учун фой-
дали – уларнинг савдо имкониятларини 
оширмоқда, – деди Арман Шаққалиев.

Шу билан бирга, вазирнинг айтиши-
ча, экспорт масаласи ҳали ҳам тадбир-
корлар томонидан муҳокама қилиниб, 
ўзаро келишувларга эришилмоқда.

                     24.kz.

Қадрли газетхон!
“Жанубий Қозоғистон” рўзномасига 

обунанинг йил бўйи давом этишини 
маълум қиламиз. 

Ҳиммат кўрсатаман, деганлар 
нафақадорлар, ногиронлар, кам таъ-
минланган оилаларни газетага обуна 
қилишда ҳомийлик қилишлари мумкин.

Ягона мақсадимиз – газетанинг 
ададини ошириб, кейинги авлодга 

ёруғ юз билан етказиш. Бунинг 
учун миллий ғурури юксак инсонлар 
сафини кенгайтириш лозим. Ана 
шу эзгу мақсад йўлида барчамиз 
бир тан, бир жон бўлиб, аҳилликда 
бирлашсак, нур устига аъло нур 
бўларди. Токи тарих, маданият, 
маърифатни улуғлаган халқимиз-
нинг зиёга чанқоқлиги барчага 
ибрат бўлсин.

 � Обуна–2024

НАШР КЎРСАТКИЧИ: 
65466

6 ойга обуна 
баҳоси:

«Қазпошта» ҲЖ орқали – 
Туркистон вилояти 

бўйича – 3415,50 тенге;
Шимкент шаҳри 

бўйича – 
3095,15 тенге.

ҚАТАРГА ТАШРИФДАН 
НИМАЛАР КУТИЛМОҚДА?
Давлат раҳбари Қасим-Жўмарт Тўқаев давлат 

ташрифи билан Қатарга борди. Икки давлат ўрта-
сидаги муҳим соҳалар, жумладан, сармоя кири-
тиш яхши суръатларда ривожланмоқда. Давлат-
ларнинг савдо айланмаси ҳам сезиларли даража-
да ошди. 2018 йилда 429 минг долларлик айланма 
ўтган йилнинг ўн бир ойида 9,6 миллион долларга 
етди. Мамлакатлар ўртасидаги кенг қамровли 
муносабатлар ва Президент ташрифига қисқача 
тўхталамиз.

Ташриф давомида у Қатар Давлати Амири Шайх 
Тамим ибн Ҳамад ал Соний ва Бош вазир Шайх 
Муҳаммад ибн Абдулраҳмон ал Тани билан музока-
ралар ўтказади. Шунингдек, Президент Қозоғистон 
– Қатар сармоявий давра суҳбатида иштирок этди ва 
ушбу мамлакат бизнес етакчилари билан бир қатор 
учрашувлар ўтказди.

ҚАТАР ҲАҚИДА ҚИСҚАЧА...
Мамлакат Арабистон ярим оролининг шимоли-шар-

қий қисмида Қатар ярим оролида жойлашган. Жанубда 
Саудия Арабистони Қироллиги билан чегарадош. 2,7 
миллион аҳоли истиқомат қилади, шундан 350 мингга 
яқини маҳаллий оддий хизматчилар, қолганлари меҳнат 
эмигрантларидир.

Иқтисодиёти, халқи фаровонлиги юқори бўлган энг 
бой давлатлардан бири.

Жаҳон банкининг башорат қилишича, Қатар иқтисо-
диёти 2024 йилда Форс кўрфази араб мамлакатлари 
орасида энг тез юксалаётган мамлакат бўлади. 

САВДО-ИҚТИСОДИЙ АЛОҚАЛАР 
ВА САРМОЯЛАР СОҲАСИДА ҲАМКОРЛИК
Жорий йил 2 февраль куни Президент Қасим-Жўмарт 

Тўқаев Қозоғистон ва Қатар ҳукуматлари ўртасидаги 
сармояларни ўзаро рағбатлантириш ва ҳимоя қилиш 
тўғрисидаги битимни ратификация қилиш тўғрисида” 
қонунини имзолади. Бу мамлакатлар ўртасидаги сар-
моявий муносабатларнинг тикланишига замин яратади. 
Шунингдек, Битим Иқтисодий ҳамкорлик ва тараққиёт 
ташкилотининг андазавий тамойиллари, UNCTAD тамо-
йиллари ва Жаҳон банкининг тавсияларига асосланади.

Қозоғистон Республикаси Миллий банки маълумотла-
рига кўра, Қатардан Қозоғистонга жалб қилинган бево-
сита сармоялар 75,9 миллион долларга етган. 

2022 йил 13 октябрь куни Астана шаҳрида Қатар Ами-
ри Шайх Тамим ибн Ҳамад ал Сонийнинг Қозоғистонга 
давлат ташрифи доирасида Қозоғистон – Қатар сар-
моявий анжумани ўтди. Юқори савияда ўтган тадбирда 
икки давлатнинг йирик бизнес вакиллари иштирок этди. 
Анжуман доирасида умумий қиймати 625 миллион дол-
лардан зиёд бўлган 13та икки томонлама ҳужжат имзо-
ланди.

ҲАРБИЙ-ТЕХНИК ҲАМКОРЛИК
Давлатлар ҳарбий-техника соҳасида ҳам ҳамкорлик-

ни йўлга қўйган.
2022 йил 20-23 март кунлари Мудофаа вазирининг 

биринчи ўринбосари Марат Х усаинов «DIMDEX-2022» 
7-халқаро ҳарбий-техникавий кўргазмасида иштирок 
этди.

                          Akorda.kz.

Мудом Туркистон шаҳар ўзбек этномаданият 
бирлашмасининг раиси сифатида фаолият юри-
тиб, эндиликда Туркистон вилоят ўзбек этно-
маданият бирлашмасига раҳнамолик қилаётган 
Баҳодир Ирисметов Алмати шаҳридаги «Дўстлик 
уйи»да ҚХА Котибияти раҳбари – Қозоғистон хал-
қи Ассамблеяси Раиси муовини Марат Азилханов 
қабулида бўлди. 

Вилоят ўзбек этномаданият бирлашмаси раиси, 
ҚХА аъзоси, жамоат фидойиси Баҳодир Ирисметов 
мулоқот давомида амалга оширилган тадбирлар, 
галдаги режалар хусусидаги фикрлари билан ўр-
тоқлашди. М. Азилханов Б. Ирисметов фаолиятига 
муваффақият тилаб, этнослараро тотувликни мус-
таҳкамлашдаги фаолияти учун Қозоғистон халқи 
Ассамблеясининг «Бирлик» олтин медали билан тақ-
дирлади. 

Таҳририят Туркистон вилояти ўзбеклари сардори 
Баҳодир Ирисметовни юксак мукофот билан  мубо-
ракбод этиб, келгуси ишларида зафарлар тилайди. 

 Мукофот муборак!
«Жанубий Қозоғистон» 

газетаси таҳририяти.

Муборакбод 
этамиз!

ЕТБ: САРМОЯЛАР 
ҲАМЖМИ ОШМОҚДА
ҚР ПРЕЗИДЕНТИ ҚАСИМ-ЖЎМАРТ ТЎҚАЕВ ЕВРООСИЁ ТАРАҚҚИЁТ 

БАНКИ БОШҚАРУВИ РАИСИ НИКОЛАЙ ПОДГУЗОВНИ ҚАБУЛ ҚИЛДИ

“ЕВРОПРОТОКОЛ” -–  АМАЛДА!
1 январдан Қозоғистонда “Европротокол” ишга 

туширилди.
Унда йўл-транспорт ҳодисалари бўйича ҳайдовчи-

лар томонидан ички ишлар органи ходимлари ишти-
рокисиз йўл-транспорт ҳодисаси тўғрисидаги хабар-
номани (халқ тилида “Европротокол”) тузиш орқали 
суғурта товонини олиш тартиби жорий этилган.

“Европротокол” орқали йўл транспорт ҳодисасини 
расмийлаштириш анча вақтни тежаб, қоғозбозликни ка-
майтиради. Йўл полициясини воқеа жойига чақиришнинг 
ҳожати йўқ. Жабрланувчи суғурта компаниясидан пул 
олиш учун одатдагидек бир уюм ҳужжат расмийлаштири-
ши шарт эмас.

“Европротокол” расмийлаштириш учун йўл транспорт 
ҳодисаси иштирокчиларининг мобил телефон рақамла-
ри “Мобил фуқаролар базаси”да рўйхатдан ўтган бўлиши 
керак. Жабрланган томоннинг таъмирлаш қиймати 2024 
йил учун 369 минг тенгедан (100 ОҲК) ошмаслиги керак. 
Одамлар соғлиги ва саломатлигига зарар етмаган бўли-
ши керак. Транспорт ҳодисаси иштирокчилари мажбурий 
суғуртага эга бўлиши керак. Ҳайдовчилар ўртасида етка-
зилган зарар ва йўл транспорт ҳодисаси бўйича келиш-
мовчилик бўлмаслиги керак.

ЭҲТИЁТ ЧОРАЛАРИ 
КУЧАЙТИРИЛАДИ

ҚАТАР – КЕТМА-КЕТ 
ЧЕМПИОН

МАҲОРАТ ВА 
ЗАКОВАТ НАМОЙИШ

 ЭТИЛГАН КУН

Сиёсат ва иқтисодиёт

Қозоғистон GovTech Prize 2024 ғолиби бўлди.

� Вилоят ҳокимининг матбуот хизмати хабар қилади: 

Вилоятимизда сув омборларини қуриш, 
таъмирлаш ҳамда сув сарфини камайтирувчи 
технологияларини жорий этиш ишлари янги 
суръатларда давом этади. Мазкур масала 
вилоят ҳокими Дархан Сатибалди раислигида 
ўтган девон мажлисида муҳокама қилинди. 

2021-2025 йилларга мўлжалланган “Туркистон 
вилоятини ижтимоий-иқтисодий ривожлантириш-
нинг мажмуавий режаси” ҳамда “ҚР сув захира-
ларини бошқариш тизимини ривожлантиришнинг 
2024-2030 йилларга мўлжалланган концепцияси”-
га мувофиқ, минтақада 8та йирик сув ҳавзасини 
барпо этиш режаланган. 2021-2023 йилларда 2та 
сув иншооти фойдаланишга топширилди. Улардан 
бири – 18,5 млн.куб метр сиғимга эга “Кеңсай-Қос-
қорған-2” сув омбори бўлиб, йилига 31,0 млн.куб.
метр сувни тежаш имконини беради. “Туркистон 

магистрал каналини тубдан таъмирлаш” лойиҳаси 
бўйича 59 чақирим канал бетон билан қопланди.

Илгари сувнинг 43 фоизи исроф бўларди. Лойи-
ҳа исрофни камайтириб, йилига 60 млн. куб.метр 
оқар сувни тежаш имконини беради. Канал ўтказ-
гичларида австралия технологияси бўйича 66та 
автоматлаштириш тизими ўрнатилди.

Вилоят ҳокими Дархан Сатибалди суғорилади-
ган ерлар майдонини кенгайтириш, сув омборлари 
ва каналларнинг самарадорлигини ошириш зарур-
лигини таъкидлади.

Мажлисда сув иншоотларининг қурилиши бўйи-
ча вилоят қишлоқ хўжалиги бошқармаси раҳбари 
ўринбосари Алибек Плалов ва қурилиш бошқар-
маси раҳбари Тўқтар Усубалиевнинг ҳисоботлари 
тингланди.

ЭҲТИЁТ ЧОРАЛАРИ 
КУЧАЙТИРИЛАДИ

Хусусий сармоядорлар 
Туркистон шаҳрида тадбир-
корликни ривожлантириш 
ниятида. 

Бунга қизиқиш билдираётган 
ҳамюртларимиз минтақада тад-
биркорлик юритиш учун қулай 
шарт-шароитлар яратилган-
лигини эътироф этишмоқда. 
Ишбилармонлар автосалон, 
хусусий шифохона, соғломлаш-
тириш марказлари ва спорт 
мажмуаларини барпо этишдан 
манфаатдор.

Минтақа раҳбари Дархан 
Сатибалди раислигида ўтган 
йиғилишда вилоят марказида 
янгидан барпо этилган иншоот-
лар ҳақида маълумот берилиб, 
қурилиши юритилаётган янги 
биноларнинг меъморчилиги-
га доир муҳокама юритилди. 
Вилоят ҳокими ҳар бир бино-
нинг қурилиши доимий назо-
ратда эканлигини айтиб, янги 
иншоот барпо этаётган хусусий 

сармоядорларга бунёдкорлик 
ишларини вақтида якунлашни 
топширди.

Йиғинда ўз лойиҳасини та-
ништирган тадбиркор Туркистон 
шаҳрида автосалон барпо этиш-
га аҳд қилган. Лойиҳа амалга 
оширилса, 120 киши доимий иш 
билан таъминланади. 

Яна бир лойиҳа – соғломлаш-
тириш маркази. Тадбиркор унинг 
ташқи қиёфасига алоҳида эъти-
бор қаратади. “Янги шаҳар” ҳу-
дудида қурилиши бошланган 9 
қаватли ҳамда 7 қаватли уй-жой 
мажмуасининг ташқи қиёфасига 
доир бир қанча намуналар тақ-
дим қилинди.

Туркистон вилоятида ба-
ҳорги сув тошқинларига йил 
сайин алоҳида тайёргарлик 
кўрилади. Айниқса, сув омбор-
ларининг эриган сувни қабул 
қилиши ўта муҳим. Шу ва яна 
бошқа тайёргарлик ишлари 
вилоят ҳокими Дархан Сати-
балди раислигида ўтган девон 
мажлисида муҳокама қилинди.

Унда минтақа раҳбари му-
тасаддиларга сув тошқинининг 
олдини олиш юзасидан топши-
риқлар берди.

– Мутасадди бошқарма-
лар, туман, шаҳар ҳокимлари 
фавқулодда вазият депар-
таменти билан ҳамкорликда 
хавфсизлик чораларини кў-
ришсин. Ўзан-кўллар ва сув 
иншоотларидаги вазият дои-
мий назоратда бўлиши керак. 
Фуқароларнинг хавфсизлигини 
таъминлаш – бош масала, – 
деди вилоят ҳокими.

Вилоят фавқулодда вазият-
лар департаменти раҳбари 
полковник Асқар Тўлешов-
нинг айтишича, бугунги кун-
да 2023-2024 йиллардаги сув 
тошқинига қарши тайёрланган 
муҳандислик режасидаги 24та 
тадбирнинг 15таси тўлиқ ба-
жарилди. Ҳозирда 2024-2025 

йиллардаги сув тошқинига 
қарши муҳандислик режа иш-
лаб чиқилмоқда. Унга туман, 
шаҳар ҳокимлари томонидан 
таклифлар киритилиши керак. 
Шунингдек, ўтган ойдаги ҳо-
латга кўра, тоғдаги қор захи-
ралари ҳажми меъёрдан кам 
эканлиги айтилди.

МИНТАҚА РАҲБАРИ 
САРМОЯДОРЛАР БИЛАН УЧРАШДИ

СУВ ТОШҚИНИГА 
ТАЙЁРГАРЛИК ҚИЗҒИН

Туркистон шаҳридаги аэропорт 
фаолиятини жонлантириш, йўлов-
чилар оқими ва йўналишлар сони-
ни кўпайтириш борасида янги режа-
лар амалга оширилади.

Вилоят ҳокими Дархан Сатибал-
ди соҳага мутасадди раҳбарларни 
қабул қилиб, йиғилиш ўтказди. Уни 
сайёҳлик соҳаси билан мувофиқлаштир-
ган ҳолда ривожлантириш зарурлигини 
таъкидлаб, масъул раҳбарларга топши-
риқлар берди.

Бугунги кунда “Ҳазрат Султон” хал-
қаро аэропорти 3та халқаро (Истанбул, 
Ал-Қувайт, Абу-Даби) ва 7та республика 

(Астана, Алмати, Ақтов, Ақтўбе, Ўрал, 
Қарағанди, Қўстанай) йўналишлари бў-
йича хизмат кўрсатмоқда.

2024 йил 15 март куни “Туркистон–Са-
марқанд”, “Туркистон–Кўкшетов–Ушарал» 
(мавсумий) йўналишлари бўйича авиа-
қатновларни йўлга қўйиш режаланмоқда. 

Яқинда Қозоғистон авиакомпанияла-
ри раҳбарлари билан учрашув ўтказиш 
кўзда тутилмоқда. Бундан ташқари, на-
вигация хизматлари учун тегишли ташки-
лотлар билан шартномалар имзоланади. 
Аэропортнинг даромадини ошириш мақ-
садида йўловчилар оқимини 500 мингга 
етказиш мўлжалланмоқда.  

ЯНГИ АВИАҚАТНОВЛАР 
ОЧИЛАДИ 

Саврон тумани ташкил топгани-
га 3 йил ҳамда вилоят “Оңтүстік 
Қазақстан” ижтимоий-сиёсий газе-
тасининг 100 йиллиги муносабати 
билан “Бақытым сенсің, Түркіс-
тан!” мавзуида оқинлар мушои-
раси ўтди. Унда 50дан зиёд оқин 
иштирок этди.

“Шеъриятга ошуфта ҳар кўнгил” 
деганларидек, мушоирада мактаб 
ўқувчилари ҳам иштирок этиб, янги 
шеърларини ўқиб беришди. Асосий 
босқичда 50 нафар шоир иштирок 
этиб, улардан 9 нафари якуний бос-
қичга ўтди. Ҳакамлар ҳайъатининг 
қарорига кўра, савронлик шоир Ер-
даулет Бухарбай бош совринни қўлга 
киритиб, 500 минг тенгелик пул муко-
фоти билан тақдирланди. Биринчи 
ўрин туркистонлик Даурен Тилеухан-
га насиб қилса, иккинчи ўрин Нур-
ғиса Тўремуратқа буюрди. Иккита 
учинчи ўринга Рўза Султаналиева ва 
Арқалиқ Амалият эга бўлишди.

Шунингдек, бошқа иштирокчилар 
ҳам махсус номинациялар бўйича 

тақдирланди. Саврон тумани ҳоки-
мининг махсус соврини – Жанадил 
Сейдановга, ёзувчи, журналист Нур-
махан Ўразбеков номидаги номина-
ция – Азамат Алибекка насиб қилди. 
Шоир Ўмирбай Саурбаев номидаги 

номинация – Лаура Тастанбекка 
насиб этса, Қанибек Сарибаев но-
мидаги номинацияга – Даурен Ай-
манбет лойиқ деб топилди. Барча 
иштирокчиларга пул мукофотлари 
топширилди. 

МУШОИРА ГАЗЕТАНИНГ 
100 ЙИЛЛИГИГА БАҒИШЛАНДИ

ТУРКИСТОНДАГИ “ҲАЗРАТ СУЛТОН” ХАЛҚАРО АЭРОПОРТИ 
ЯНГИ ЙЎНАЛИШДА РИВОЖЛАНАДИ

Туркистонда минг йиллик тарихга эга, дунёга 
машҳур заковат ўйинлари орасида алоҳида аҳа-
миятга эга бўлган, ота-боболаримиздан қолган 
тўғизқумалоқ ўйинини тарғиб қилиш мақсадида  
ёшлар ва ўсмирлар ўртасида вилоят чемпионати 
бошланди. Мусобақада 100дан зиёд спортчи ишти-
рок этмоқда.

Тадбирда 14 ёшдан 21 ёшгача бўлган тўғизқумалоқчи-
лар ўйиннинг классика, рапид ва блиц турлари бўйича ра-
қобатлашмоқда. Бир ҳафта давом этадиган мусобақанинг 
ғолиблари республика чемпионатига йўлланма олишади.

Таъкидлаш жоизки, тўғизқумалоқдан республика чем-
пионати 21-30 март кунлари Ўскамен шаҳрида   ўтади.

Сариоғоч тумани ҳокими Арман 
Абдуллаев иштирокида фахрийлар 
кенгашининг навбатдаги йиғилиши 
ўтди. 

Тадбирда туман маслаҳати раиси С. 
Тасқулов, фахрийлар кенгаши раиси М. 
Сулейменов, “Бувилар ҳайъати » раи-
саси К. Мауленова, «Оталар мактаби» 
раиси Ж. Ергеш ҳамда туман фаоллари 
иштирок этишди.

Тадбирда жамоат ташкилотларининг 
ҳисоботи тингланди.

– Туманимизда фаолият юритаётган 
“Бувилар ҳайъати” ҳамда “Оталар мак-

таби” ҳам ёш авлод тарбиясига салмоқ-
ли ҳисса қўшмоқда. Кексалар доим ёш-
ларга ўрнак. Жамиятда соғлом турмуш 
тарзини шакллантиришга ҳисса қўшиб, 
ёшларни ҳалоллик, поклик ва ватанпар-
варликка ундаётган дуогўй оқсоқоллари-
мизга миннатдорчилик билдирамиз. Ян-
ги сайланган раисларни табриклайман 
ва сиҳат-саломатлик тилайман! – деди 
туман ҳокими ва ташкилотнинг бир гуруҳ 
аъзоларини ташаккурномалар билан 
тақдирлади.

Сариоғоч тумани
 ҳокимининг матбуот хизмати.

ФАХРИЙЛАР ТАШКИЛОТИ –
ЭЛ ТАШАББУСКОРИ 

ТЎҒИЗҚУМАЛОҚДАН ВИЛОЯТ 
ЧЕМПИОНАТИ БОШЛАНДИ

Тадбирни ташкил этиш-
дан мақсад – ёшлар ора-
сида жисмоний фаол-
ликни ошириш, оммавий 
спортни янада ривожлан-
тиришдан иборат эди. 
Мазкур мусобақани юқори 
савияда ўтказишда Туроб 
Тўла номли умумтаълим 
мактаби жисмоний тарбия 
фани устозлари жонбоз-
лик кўрсатишди. 

Турнирда Туроб Тў-
ла, Ш. Қалдаяқов, "Жаңа 
тірлік", "Қизил деҳқон", 
"Еңбек", 1-сонли умумтаъ-
лим мактаби жамоалари 
ҳамда Турбат шифохо-
наси жамоаси ўзаро куч 
синашди. Беллашувлар 

якунига кўра, Туроб Тўла 
мактаби жамоаси бош 
совринни қўлга киритди. 
Ғолиб ва совриндор жа-
моалар муносиб тақдир-
ланди.

Яна бир янгилик – яқин-
да Манғистовда ўтказил-
ган ўқувчилар ўртасидаги 
волейбол мусобақаси-
да Ш. Қалдаяқов ном-
ли умумтаълим мактаби 
жамоаси совринли учин-
чи ўринни эгаллади. Уш-
бу жамоада Туроб Тўла 
мактаби ўқувчиси Розия 
Юнусалиева ҳам иштирок 
этди.

Нигора СОИПОВА.
Турбат қишлоғи .

Спорт – саломатлик гарови

ОММАВИЙ СПОРТ 
РИВОЖЛАНМОҚДА

Қазиғурт тумани Турбат қишлоқ ҳокимияти 
муассасалари ўртасида анъанавий волейбол му-
собақаси уюштирилди. 



Елена Рибакина Доҳадаги WТА 1000 турнирини муваффақиятли бошлади.

6№19 (3365), пайшанба, 
15 февраль 2024 йил.

Janubiy.kz 3Маърифат ва маънавият

Қазиғурт туманининг Турбат 
қишлоқ Маданият уйида “Қозо-
ғистон – тотувлик ва тамаддун 
маркази” мавзуида тадбир ўтди.

Унда туман ҳокими Азизхан Ис-
маилов, прокурори Қанат Базарбаев, 
МХҚ бошлиғи Арман Қанатбаев, По-
лиция бўлими бошлиғи Алмас Серик-
баев, шунингдек, фахрийлар кенгаши 
аъзолари иштирок этдилар.

Учрашувда туманда истиқомат 
қилаётган 20га яқин этнос вакилла-
рининг тинч-тотув, ўзаро ҳамжиҳат-
лик ва осойишталикда ҳаёт кечири-
шини таъминлаш борасида амалга 

оширилаётган тадбирлар муҳокама 
қилинди.

Учрашувда сўз олган жамоат ар-
боби Фахриддин Қоратоев Давлати-
миз раҳбари Қ. Ж. Тўқаев ташаббуси 
билан элимизда амалга оширилаёт-
ган ижобий жараёнларга тўхталиб, 
Ҳукуматнинг янги таркиби сиёсий 
ва иқтисодий ислоҳотларни ҳаётга 
татбиқ этишга ишонч билдирди. У 
мазкур учрашувга таклиф этган ту-
ман раҳбарияти ва Турбат қишлоғи 
фахрийларига миннатдорчилик бил-
дирди.

Социалистик Меҳнат Қаҳрамони 
Тўле Ағабеков, туман маслаҳати 
депутати, ўзбек этномаданият бир-
лашмаси раиси Жавлон Собитовлар 
миллатлараро ҳамжиҳатликни мус-
таҳкамлаш устувор вазифа эканини 
таъкидлашди.

З. МЎМИНЖОНОВ.

ТОТУВЛИК –

БЕБАҲО  НЕЪМАТ

2023 йилда Хитойда ўтказилиши керак 
бўлган Осиё кубоги мезбон давлатнинг 
илтимосига кўра, бир муддат тўхтаб 
қолди. Икки йил аввал Жаҳон чемпиона-
тини юксак савияда ташкил этган Қатар 
Осиё кубогини ўтказишни гарданига ол-
гач, 2023 йилдаги мусобақа 2024 йилда 
уюштирилди. Бунинг учун Қатарда ста-
дионлар ҳам, инфратузилма ва бошқа 
нарсалар ҳам тайёр эди. 

Осиё кубоги тарихига назар ташласак, 
1956 йилда Гонгконгда бошланган мусо-
бақада 4та жамоа иштирок этиб, Жанубий 
Корея чемпионликни қўлга киритган. 1968-
1972 йилларда Эрон ва Таиланддаги мусо-
бақада Эрон 1-ўринни эгаллаган. 1980 йил-
да Қувайтдаги мусобақада жамоалар сони 
10тага етиб, мезбонлар чемпионликни 
нишонлаган. Умуман олганда, мусобақа та-
рихида Япония – 4, Саудия Арабистони ва 
Эрон – 3, Жанубий Корея – 12 карра чем-
пион бўлган. Исроил, Қувайт, Австралия, 
Ироқ биттадан Осий кубогида ғолибликка 
эришган. Сўнгги икки мусобақада Қатар 
кетма-кет чемпионликни нишонлади. 

Қатардаги Осиё кубоги ўйинлари 
5та шаҳардаги 9та замонавий ўйин-
гоҳда ўтказилди. Улар жаҳон чемпио-
нати учун махсус барпо этилган ста-
дионлардир. Жорий йилги мусобақада 
24та жамоа, шу жумладан, Марказий 
Осиёда Ўзбекистон, Тожикистон ва 
Қирғиз Республикаларининг миллий 
терма жамоалари иштирок этди. Ўзбе-
кистон 1992 йилдан халқаро мусоба-
қаларда иштирок этмоқда. Қитъада ўз 
ўйин фалсафаси ва услубига эга бўл-
ган кучли жамоа сифатида эътироф 
этилади. Терма жамоа 2007 йилги му-
собақада чорак финалга чиқса, 2011 
йилги Осиё кубогида ярим финалга 
етиб борди. 

Тожикистон ва Қирғизистон терма 
жамоалари Осиё кубогининг финал 
босқичида илк бор иштирок этишди. 
Унда Қирғизистон терма жамоаси муваф-
фақиятсиз иштирок этиб, гуруҳдан чиқиш 
масаласини ҳал қилолмаган бўлса, тожи-
кистонликлар Қатарда шов-шув кўтариш-
ди. Хорватиялик мутахассис Петер Шегрт  
шогирдлари мусобақада илк бор иштирок 
этишларига қарамай, гуруҳдан чиқиб, 
нимчорак финалда Бирлашган Араб Амир-
ликлари терма жамоасини мағлубиятга уч-
ратди. Ўйиннинг асосий вақти 1:1 ҳисобида 
якунига етиб, қўшимча таймларда ҳисоб 
ўзгармагач, пенальтиларда қўшнилари-
мизнинг қўли баланд келди. Улар чорак 
финалда кумуш медаль соҳиби Иордания-
дан кичик ҳисобда мағлуб бўлишди. Жамоа 

аъзолари уйларига қаҳрамон сифатида 
қайтиб, Тожикистон Ҳукумати томонидан 
муносиб тақдирланишди.

Имкониятлари юқори Ўзбекистон тер-
ма жамоаси нимчорак финалда Таиланд 
устидан осон ғалаба қозонди. Чорак фи-
налда мезбон жамоа билан дуранг ўйнаб, 
пенальтиларда бўлажак чемпионларга 
имкониятни бой беришди. Италиянинг 
“Рома” жамоаси аъзоси, терма жамоанинг 
тўпурари Элдор Шомуродовнинг жароҳат 
олиб, мусобақада иштирок этолмагани 
қўшниларимизга панд берди, десак мубо-
лаға бўлмайди.

Осиё кубоги финалида кутилмаган 
жуфтлик чемпионлик учун курашди. Қитъа-
нинг кучли жамоалари – Япония, Жанубий 
Корея, Австралия, Эрон, Ироқ ярим йўлда 
қолиб кетди. Финал ўйини – Иордания ва 
Қатар учрашувини “Мусаил” стадионида 
86492 томошабин бевосита кузатди. Учра-
шувни кутилганидек мезбонлар ҳужумкор-
лик билан бошлаб, 1:0 ҳисобида олдинга 
чиқиб олишди. Иордания ҳисобни тенглаш-
тиргач, ўйин муросасиз бўлиши кутилган 
эди. “Уйингда деворлар ҳам ёрдам бера-
ди”, дегани шу куни яна бир бор исботини 
топди. Финалда мезбонлар учта голнинг 

барчасини 11 метрлик жари-
мадан уришди. Уларни му-
ваффақиятли амалга ошир-
ган Акром Афиф мусобақа 
тўпурари бўлди ҳамда тур-
нирнинг “Энг яхши ўйинчиси” 
номинацияси ғолиблигини 
қўлга киритди. 

Осиё к убоги мукофот 
жамғармаси 14 800 000 АҚШ 
доллари бўлиб, ҳар бир иш-
тирокчи жамоага 200 минг-
дан берилди. Чемпион – 5 
миллион, финалчи эса 3 
миллион билан тақдирлан-
ди. 

Хуршид ҚЎЧҚОРОВ.

Қатар – 2023 ҚАТАР – КЕТМА-КЕТ
ЧЕМПИОН

«Жанубий Қозоғистон» вилоят ижтимой-сиёсий газетаси таҳ-
ририяти Сайрам тумани, Қорабулоқ қишлоғидаги «Оқсув» ўрта 
мактабининг кутубхона мудири Баҳодир Тўхтамиш ўғлига пада-
ри бузруквори 

     Тўхтамиш ЮНУСМАТОВ -
нинг вафоти муносабати билан ҳамдардлик билдириб, чуқур 
таъзия изҳор этади.

Ўтганларнинг охирати обод бўлсин!

Сіз дерге «Агрофирма Мəртөбе» 
өндірістік кооперативі  мүшелерінің кезек-
тен тыс жалпы жиналысы 7 наурыз 2024 
жылы Астана уақытымен сағат 10.00 де, 
Түркістан облысы, Сайрам ауданы, Қа-
расу елдімекені, Жібек-жолы көшесінде 
орналасқан кооперативтің кеңсесінде 
өткізілетінін хабарлаймыз, жалпы жина-
лысты келесі күн тəртібі бойынша өткізу 
жоспарланды:

1. «Агрофирма Мəртөбе» өндірістік 

кооперативінің мүшелерін шығару тура-
лы;

2. «Агрофирма Мəртөбе» өндірістік коо-
перативіне мүшелер қабылдау туралы;

3. «Агрофирма Мəртөбе» өндірістік коо-
перативінің мүшелері тізіміне өзгерістер 
енгізу туралы;

4. «Агрофирма Мəртөбе» өндірістік коо-
перативінің төрағасын сайлау туралы.

Кооператив мүшелері.

«АГРОФИРМА МƏРТӨБЕ» ӨНДІРІСТІК

КООПЕРАТИВІНІҢ БАРЛЫҚ МҮШЕЛЕРІ НАЗАРЫНА!

Сўзоқ қишлоғига ташри-
фимиз чоғида А. Навоий 
номли мактаб директори 
Нурмуҳаммад Рисбой ўғ-
ли бизни мактаб иссиқхона-
си билан  таништирди. 

Иссиқхона – мактаб жамоа-
сининг ташаббуси билан барпо 
этилган. Эгизаклар Сарвар ва 
Сардор Файзуллаев ўз ихтиёри 
ила меҳнат қилаётган иссиқхо-
нада помидор ва бодрингнинг 
серҳосил навлари экилган. 
Дастлабки кўчатлар қаттиқ 
совуқдан нобуд бўлибди. Шун-
дан сўнг иссиқхона плёнка-
си икки қават қилиб, мустаҳ-
камланибди. Янги ҳосил март 
ойининг биринчи ярми ҳам-
да Наврўз байрами арафаси-
да етилади деб кутилмоқда. 

Етиштирилган ҳосилни мак-
таб жамоасига улашиш режа-
ланмоқда. Иссиқхона ўқув-

чиларнинг биология, меҳнат 
фанидан назарий билимлари-
ни мустаҳкамлашда ҳам ул-
кан аҳамиятга эга. Бўлажак 
ҳосил экологик жиҳатдан соф, 
яъни, ҳеч қандай минерал 
ўғитларсиз етиштирилмоқда. 
Ҳосил маҳаллий ўғит аралаш-
тирилган тупроқда, томчила-
тиб суғориш технологияси 
асосида етиштирилади. 

Мактабнинг ушбу ташаб-
буси таҳсинга лойиқ. Зеро, 
ҳар қандай бунёдкорлик фа-
ровонликка етаклайди ҳамда  
дастурхонимиз дармондори-
ларга бой сабзавотларга тўкин 
бўлади.

 Ш. МАДАЛИЕВ.

Тасвир да: мактаб иссиқхо-
насида.

Муаллиф суратга олган.

Янги Қозоғистонни бирга барпо этамиз!
МАКТАБ

ИССИҚХОНАСИДА

Қозо ғис тон Ёзувчилар 
уюшмаси котиби, филоло-
гия фанлари доктори Қулбек 
Ергўбек кўп йиллар бирга 
меҳнат қилган жамоат арбо-
би, вилоят ҳокими сифатида 
минтақа тараққиётига ҳис-
са қўшган Бердибек Сапар-
баевнинг хотирасига бағиш-
лаб “Маънавият мададкори” 
(Руханият жебеушісі) номли 
навбатдаги китобини ёзиб, 
тамомлади. 

Асар “Оңтүстік Қазақстан” га-
зетасида қисартирилиб чоп этил-
ди. Ўтган йили етмиш ёшини хал-
қаро миқёсда нишонлаган ака-
демик адиб Қ. Ергўбекни навбат-
даги китоби билан муборакбод 
этиб, қутладик. Асарда ёзувчи 

Алматида хизмат чоғида машҳур 
адиб Кўпен Амирбек тавсияси би-
лан дастлаб Туркистон шаҳри ҳо-
кимининг маънавият масалалари 
бўйича ўринбосари, сўнгра Жану-
бий Қозоғистон вилоят ҳокимлиги 
девонининг ижтимоий-сиёсий 
бўлим мудири, А. Яссавий номи-
даги халқаро қозоқ-турк универ-
ситети вице-президенти бўлиб 
самарали меҳнат қилгани, ўша 
давр ютуқлари ва муаммолари 
ҳақида ошкора қалам тебратган. 
2000 йили Туркистон шаҳрининг 
1500 йиллик юбилейини халқаро
миқёсда нишонлаш айнан вилоят 
ҳокими Б. Сапарбаевнинг ташки-
лотчилиги, ҚР Президенти Н. На-
зарбаевнинг шафелигида амалга 
оширилгани шонли тарих. 

Шимкентдаги А. С. Пушкин 
номидаги кутубхона биноси хусу-
сийлаштирилиб, бошқа манзилга 
кўчирилганида суд орқали уни 
ҳимматли жонкуярлар ёрдамида 
ўз жойига қайтарган ҳам Б.Сапар-
баев эди. Туркистон шаҳрининг 
1500 йиллигини ташкил этиш-
да вилоят ўзбек этномаданият 
бирлашмаси раиси Икромжон 
Ҳошимжонов, Туркистон шаҳар 
ўзбек этномаданият бирлашмаси 
қошидаги санъаткорлар уюшма-

си сардори Рустам Турсунметов 
ташкилотчилигида Тошкент шаҳ-
ридан Фаррух Зокиров, Юлдуз 
Усмонова, Ғиёс Бойтоев, Илҳом 
Фармонов каби санъат юлдузла-
ри хайрия концертларида ишти-
рок этиб, халқаро “Парыз” жам-
ғармасига салмоқли маблағ ўтка-
зилганини фахр билан эслаймиз. 

Концертлар Туркистон шаҳри-

даги тадбиркор Баҳодир Ирисме-
тов барпо этган “Карвонсарой”, 
марказий “Балуан шолақ” очиқ 
ўйингоҳи ҳамда А. Яссавий но-
мидаги ХҚТУнинг минг кишилик 
муҳташам залларида тантана 
билан нишонланган эди. Теран 
таҳлил қилсак, бугунги халқаро 
аҳамиятга молик Туркистон шаҳ-
рини жаҳон миқёсида тарғиб қи-
лиш айнан Б. Сапарбаев ҳоким-
лиги чоғида бошланиб, 2018 йили 
19 июнда ҚР Президентининг 
маркази Туркистон шаҳри этиб 
белгиланган янги вилоятни таш-
кил этиш тўғрисидаги 702-сонли 
Фармони билан якунланган эди. 

Қозоғистон Ёзувчилари уюш-
маси аъзоси 15тадан зиёд китоб-
лар муаллифи, шоир ва таржи-
мон Долимжон Сайфуллаев адиб 
Қулбек Ергўбекнинг «Маънавият 
мададкори» китобини ўзбек ти-
лига таржима қилишни режалаш-
тирган.

Ш. МАДАЛИЕВ.
Тасвирларда: Давлат ва жа-

моат арбоби Бердибек Сапар-
баев; Қ. Ергўбек Д. Сайфуллаев 
хонадонида.

Архив ва муаллиф
 тасвирлари.

Хотира – муқаддас

МАЪНАВИЯТ МАДАДКОРИ 

Таниқли тадбиркорлар Тажибек Мусаев ва Ержан Муста-
фаевлар бир йил муқаддам Туркистон шаҳрининг Бирлик кичик 
туманида фойдаланишга топширган “Арман school – M” мактаби 
кутубхонасига “Жанубий Қозоғистон” таҳририяти ташкилотчили-
гида қозоқ, ўзбек, рус тилларида 32та китоб туҳфа қилинганлиги, 
мактаб устозлар жамоаси саъй-ҳаракатлари билан ота-оналардан 
жами 350та илмий, бадиий адабиётлар тўпланганлиги ҳақида ав-
вал хабар қилгандик. 

“Кутубхонага – менинг китобим” акцияси доирасида шаҳар мас-
лаҳати депутати Дониёр Аюповга мурожаатимиз жавобсиз қол-
мади. Халқ ноиби Дониёр Мадихон ўғли шахсий кутубхонасидан 
жами 220та илмий, бадиий-адабий мавзудаги нодир китобларни 
мактаб кутубхонасига тантанали равишда тақдим этди. Директор 
ўринбосари Шоира Анорбоева, кутубхоначи Гўзал Отаева ҳамда 
мактаб устозлари ва ўқувчилари саховатли инсон Дониёр Аюпов-
га самимий миннатдорчилик билдириб, мустаҳкам саломатлик 
ва саодат тилайди. “Жанубий Қозоғистон” газетасининг доимий 
обуначиси бўлган ҳимматли депутатга таҳририят ҳам ташаккур 
билдиради.

Ш. МАДАЛИЕВ.
Тасвирда: тадбирдан лавҳа.

 Муаллиф суратга олган.

Янги Қозоғистонни бирга барпо этамиз!

МАКТАБ КУТУБХОНАСИГА – 
220 КИТОБ

ЁХУД ТУРКИСТОН ШАҲАР МАСЛАҲАТИ ДЕПУТАТИ 
ДОНИЁР АЮПОВНИНГ МАЪНАВИЙ ҲИММАТИ



Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. 8(72533) 2-40-07.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 12500 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
391. Навбатчи муҳаррир: Малика ЭЛТОЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

4 №19 (3365), пайшанба, 
15 февраль 2024 йил.
Janubiy.kz Инсон ва жамият

«Навоий ўқишлари»

Халқаро танловда

Атоқли давлат арбоби, ижодида халқлар дўстлигини 
тараннум этган буюк мутафаккир ва шоир Мир Алишер 
Навоий ижодини чуқур ўрганиш орқали ўзбек тилининг 
бадиий хусусиятлари, туркий халқлар бирлигини тарғиб 
қилиш мақсадида вилоятимизда турли маданий-маърифий 
тадбирлар ташкил этилмоқда. 

Шулардан бири – Қозоғистон ўзбек этномаданият бирлашма-
лари «Дўстлик» ҳамжамияти, Ўзбекистон давлат хореография 
академияси, А. Навоий номли Тошкент Давлат ўзбек тили ва 
адабиёти университети, Ж. Ташенев номли университет ҳам-
корлигида Шимкент шаҳридаги ҚХА биносида умумтаълим 
масканларининг 10- ва 11-синф ўқувчилари орасида ўтказилган 
“Навоий ўқишлари” халқаро кўрик-танлови. Қувонарлиси, ун-
да иштирок этган 100-сонли умумтаълим мактабининг 10-«А» 
синф ўқувчиси Рўзаой Ғуломова юқори натижа кўрсатиб, фахр-
ли І ўринни қўлга киритди. 

Рўзаой нафақат мактабимиз , балки туманимиз, республи-
камизнинг ишончини оқлади. Бу ўринда унинг устози, мактаби-
мизнинг олий тоифали ўқитувчиси Дилфуза Ҳалимжонованинг 
меҳнатини алоҳида таъкидлаш жоиз. У Р. Ғуломовага 5 йилдан 
буён сабоқ бериб, шогирдида ўзбек тили ва адабиётига ўзгача 
меҳр уйғотди. 

Мактабимизнинг аълочи ўқувчиси Рўзаой Ғуломова келажак-
да етук мутахассис сифатида, ўзбек тилининг ривожига катта 
ҳисса қўшишига ишонамиз. 

Муҳиддин СИДДИҚОВ,
100-сонли умумтаълим мактаби директори,

Сайрам туман маслаҳати депутати. 

ШОГИРД КАМОЛИ – 
УСТОЗ МУРОДИДИР

Буюк шоир, мутафаккир, шеърият мулкининг султони 
Мир Алишер Навоий таваллудига 583 йил тўлиши му-
носабати билан ҚР ўзбек этномаданият бирлашмалари 
“Дўстлик” ҳамжамияти, Ж. Ташенев номидаги универси-
тет ҳамда Ўзбекистон давлат хореография академияси 
ҳамкорлигида халқаро танлов ташкил этилди. 

Сайрам туманидаги 89-сонли “Қайнарбулоқ” уму-
мий ўрта мактабида ўзбек тили ва адабиёт ўқитув-
чилари Фарида Нишонтоева, Гулчеҳра Арслонбеко-
ва, Икром Исмоилов, Зарифа Раҳимтоева, Дилсўз 
Эргешовалар ташаббуси билан Алишер Навоий 
таваллудининг 583 йиллигига бағишланган адабий 
кеча уюштирилди.

Ҳаёт пайдо бўлибдики, ун-
да устознинг ўрни беқиёс. До-
но халқимиз “Таълим берган 
устозингга раҳмат”, “Устоз – 
отангдек улуғ” деб бежиз айт-
маган. Устоз номига муяссар 
бўлган кишига ҳар томонлама 
юксак масъулият юкланади. 
Ҳар қандай касб соҳиби устозсиз 
шаклланмайди, ҳаётда ўз ўрнини 
топа олмайди. 

Қадим Шарқ халқларида устоз, 
мураббий, мударрис, муаллим, тар-
биячи номлари билан юритилувчи 
зотларнинг иззати ва ҳурмати ҳа-
миша юқори бўлган. Инсон ўзини 
англаган даврдан бошлаб устоз-
ларга суянган, улардан маънавий 
қудрат олган. Агар иқтидорли устоз 
ўз мактабини яратмаса, ўзидан 
кейин билимдон, истеъдодли шо-
гирдлар қолдирмаса, унинг ҳаёти, 
умри  бесамар ўтган бўлади.

Аллоҳга шукрки, бошланғич синф 
устозиман. Мана 23 йилдирки, ша-
рафли касбни эъзозлаб, ўқувчила-
римга сабоқ бериб келмоқдаман. 
Юзлаб шогирдлар тайёрладим. 
Уларнинг ютуқларидан ҳамиша 
қувонаман ва фахрланаман. Қанча-

лар бой мерос қолдириб кетаётга-
нимни йиллар ўтган сайин тушуниб 
етяпман. Шогирдларимнинг камо-
лини кўриш мен учун бахт. Бераёт-
ган илму ҳунарим самара берса, 
шогирдларим эл корига камарбаста 
инсонлар сифатида вояга етса, ус-
тоз учун бундан ортиқ бахт бўлмаса 
керак. 

Устозлар маънавият осмонида 
зиё таратаётган йўлчи юлдуздир,  
улар туфайли одамлар тўғри йўлни 
топадилар, уларнинг шарофати 
билан жаҳолат зулматларидан 
ёруғликка етишадилар. Шундай 
экан, устоз-мураббий эканлигимдан 
фахрланаман.

 Матлуба КАЛОНОВА,                                                   
Туроб Тўла номли умумтаъ-

лим мактабининг
бошланғич синф ўқитувчиси. 

Қазиғурт тумани.

Ленгер шаҳридаги 5-сонли гимназиянинг 
7-синф ўқувчиси Марк Ринк ушбу долзарб 
муаммога жавобан “Тўхта, безорилик!” (“Stop, 
bullying!”) мобил иловасини ишлаб чиқди. 

Янги дастур олимлар томонидан мактаблардаги 
зўравонлик ва безориликка қарши курашда самарали 
восита сифатида эътироф этилди ва 2-7-синф ўқув-
чилари ўртасида ўтказилган “Зерде” илмий-тадқиқот 
лойиҳалари ва ижодий ишлар танловининг туман ва 
вилоят босқичларида иштирок этиб, совринли ўрин-
ларни қўлга киритди.

Илова ўқувчиларга катталар ёки тенгдошлари томо-
нидан ўтказилаётган тазйиқ, зўравонлик ёки безорилик 
ҳақида аноним равишда хабар йўллаш имконини бера-
ди. Бундай хабарни олган мактаб руҳшуноси ва синф 
раҳбари безориликнинг олдини олиш чораларини 
кўради ва профилактик тушунтириш ишларини олиб 
боради.

Ак сарият ҳолларда ҳақоратланганлар ошкоралик ва 
жисмоний тазйиқдан қўрқиб, бу вазият ҳақида бошқа-
ларга айтмайди. Бугунги кунда деярли ҳар бир болада 
мобил телефон бор. Улар безорилик ҳақидаги хабар-
ларни менинг мобил иловам ёрдамида электрон почта 
ва катталарнинг «Телеграм канали»га аноним тарзда 
юборишлари мумкин. Шу тариқа муаммога эътибор қа-
ратилиб, турли бахтсизлик ҳолатларнинг олдини олиш 
мумкин, – дейди Марк.

Ёш ихтирочи мобил иловани гимназиянинг инфор-
матика фани ўқитувчиси Ольга Ринк раҳбарлигида 
яратди.

  Тўлеген АХМЕТОВ.
                   Тўлебий тумани.

Мактабимиз 
фахри – Рўзаой! 

Шимкент шаҳрида ўтган “Навоий ўқишлари” халқаро кўрик-
танловида Туркистон шаҳридаги А. Навоий номли 13-сонли 
мактаб-гимназиянинг 10-“Б” синф ўқувчиси Севинч Рустамбеко-
ва ҳам иштирок этиб, совринли ўринни эгаллади ва мутасадди 
ташкилотлар раҳбарлари И. Ҳошимжонов, Қ. Байбўлов, Ш. Тўх-
тасиновлар имзолаган учинчи даражали халқаро диплом билан 
тақдирланди. Мактаб директори Ҳусан Диметов ҳам шогирдла-
рининг муваффақияти учун ташаккурнома билан тақдирланди. 

Навоийнинг “Лайли ва Мажнун” достонидан саҳна кўриниш 
тайёрлаб, она образини мукаммал яратган Севинч актёрлик 
маҳорати билан томошабинлар эътиборини қозонди. Бу улкан 
ютуққа эришишда Севинчга устозлик қилаётган ўзбек тили ва 
адабиёти муаллимаси Саида Никинбоеванинг хизматлари бе-
қиёс.

Нодира ШЕРАЛИЕВА,
А. Навоий номли мактаб-гимназиянинг 

ўзбек тили ва адабиёти ўқитувчиси.
Тасвирда: мактаб директори Ҳусан Диметов, Севинч Рус-

тамбекова ҳамда муаллима Саида Никинбоева.
Муаллиф суратга олган. 

ИБРАТЛИ ТАДБИР

ЗЎРАВОНЛИККА 
ҚАРШИ МОБИЛ ИЛОВА

Миллатнинг эртаси 
устоздан бошланур...

Устоз-муаллимсиз 
                               қолганда замон,
Нодонликдан қаро 
                             бўларди замон.

Абдураҳмон ЖОМИЙ.

МАҲОРАТ ВА ЗАКОВАТ НАМОЙИШ ЭТИЛГАН КУН

Юқори синф ўқувчилари 
буюк шоир Навоий ва Бобур 
ғазалларини ёддан ўқиб, қў-
шиқ ва рақс билан тадбирга 
ўзгача шукуҳ бағишлади.

Кечада Шимкент шаҳар 
ўзбек драма театрининг бир 
гуруҳ актёрлари иштирок 
этиб, Муҳаммад Алининг 
“Навоий ва Бойқаро” драма-

сидан саҳна кўриниши ижро 
этишди.

Мактаб директори Сало-
ҳиддин Анортоев тадбирга 
якун ясаркан, унинг ташаб-
бускорлари ҳамда театр 
жамоасига миннат дорчилик 
билдирди.

М. УСМОНОВА.

Танловда Қозоғистон ва Ўз-
бекистондан жами 10 нафар 
иштирокчи қатнашди. 

Тадбирда ҚР “Дўстлик” ҳам-
жамияти раиси Икромжон Ҳо-
шимжонов, Педагогика фанла-
ри бўйича фалсафа (Phd) док-
тори Шаҳло Норалиева ҳамда 
Ўзбекистон давлат хореогра-
фия академияси доценти, фи-
лология фанлари доктори Ҳул-
кар Ҳамроевалар сўзга чиқиб, 
иштирокчиларга муваффақият 
тилашди. 

Маҳорат ва заковат намо-
йиш этилган танловда олий 
ўринни Келес тумани 8-сонли 
Т. Бегманова номли мактабнинг 
10-синф ўқувчиси Меҳрибон 
Ёндошова эгаллади. 1-ўрин 
– Фарғона вилояти, Фарғо-
на шаҳри, Э. Воҳидов ижод 
мактаби ўқувчиси Нилуфар 
Ҳакимова, Сайрам тумани, 
100-сонли мактаб ўқувчиси 
Рўзаой Ғуломова ҳамда Шим-
кент шаҳри, 13-сонли Муқимий 
номли мактаб ўқувчиси Розия 
Чалабоевага, 2-ўрин – Сайрам 
тумани 89-сонли “Қайнарбу-
лоқ” мактаби ўқувчиси Севинч 
Абдулҳамидова, Тўлебий ту-
мани, “Султон-работ” мактаби 
ўқувчиси Севара Тўйчибое-
вага насиб этди, 3-ўринни эса 
Шимкент шаҳридаги 109-сонли 
мактаб ўқувчиси Нигора Шо-
диқулова, Қазиғурт тумани, 
Ш. Қалдаяқов номли мактаб 
ўқувчиси Нозима Баҳодирова, 
Фарғона вилояти, Бувайда ту-

мани 9-сонли мактаб 
ўқувчиси Ҳикматул-
ло Эргашбоевлар 
қўлга киритишди. 

И ш т и р о к ч и -
л а р г а  таш к и -
л от чи л ар н ин г 
махсус диплом 
ва с ов ға лари 
т о п ш и р и л д и . 
Шунингдек, мак-
таб директорлари 
ҳамда устозлари 
ҳам махсус ташаккур-
номалар билан тақдир-
ланди.

Таъкидлаш жоизки, уш-
бу мавзудаги танлов илк бор 
Ж. Ташенев номли универси-
тетда олий таълим муассаса-
лари ўртасида ҳам халқаро 
миқёсда ташкил этилди. Унда 
жами 19 нафар иштирокчи: 10 
нафар ўзбекистонлик, 9 нафар 
қозоғистонлик талаба иштирок 
этди.

Танлов натижаларига кўра, 

улар ҳам махсус диплом ва 
совғалар билан тақдирланди.

Тадбир якунида унинг таш-
килотчилари ва ҳомийларига 
миннатдорчилик билдирилди.

М. ЭЛТОЕВА.
Тасвирларда: тадбирдан 

лавҳалар.

Шимкент шаҳрида ги 
Қозоғистон халқи Ас-
самблеяси биносида 
мактаб ўқувчилари ора-
сида буюк мутафаккир 
ва шоир, ёзувчи, ғазал 
мулкининг султони Мир 
Алишер Навоий тавал-
лудининг 583 йиллиги-
га бағишланган “Навоий 
ўқишлари” Халқаро тан-
лови ўтказилди.


